
A.L. 414 tal-2021

ATT DWAR L-EDUKAZZJONI
(KAP. 327)

L-Istatut biex jemenda l-Istatut 7 (Emenda Nru. 1) – Ħatriet u 
Kundizzjonijiet tax-Xogħol tal-Istaff Akkademiku

BIS-SAĦĦA tas-setgħat mogħtija lilu bl-artikoli 74(5) u 75(6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga l-istatut li 
ġej magħmul mill-Kunsill tal-Università ta’ Malta bis-saħħa mogħtija lilu bl-artikoli 
72, 75(1), 77(d) u 136(3) ta’ dak l-Att:

It-Titolu 

1.	 Dan l-istatut jista’ jissejjaħ l-Istatut biex jemenda l-Istatut 7 (Emenda Nru. 
1) – Ħatriet u Kundizzjonijiet tax-Xogħol tal-Istaff Akkademiku - u għandu jinqara 
u jinftiehem ħaġa waħda mal-Istatuti tal-Università ta’ Malta mdaħħla fl-Iskeda II 
tal-Att dwar l-Edukazzjoni (Kap.327), li minn hawn ‘il quddiem jissejjaħ “l-istatut 
prinċipali”.

L-Applikabilità

2. 	 Dan l-Istatut għandu japplika mill-1 ta’ Ottubru 2021 ’il quddiem.

L-Emenda għall-artikolu 10 tal-istatut prinċipali

3. Minflok l-artikolu 10 tal-istatut prinċipali għandu jidħol dan li ġej:

“10.	Kumpanji tal-Università

Kumpanji tal-Università jistgħu jinħatru mill-Kunsill skont Proċedura approvata 
mill-Kunsill wara rakkomandazzjoni tas-Senat kif ġej:

(a) Kumpanji Onorarji, meta l-Università tkun trid tagħti dan l-unur lill-individwi 
li jistħoqqilhom;

(b) Kumpanji Anzjani, fil-każ ta’ membri tal-istaff akkademiku f’livell ta’ 
professorat li jirtiraw biex ikunu jistgħu ikomplu bil-kontribuzzjonijiet tagħhom ta’ 
riċerka fl-Università;

(ċ) Kumpanji Mistiedna, fil-każ ta’ studjużi anzjani barranin jew lokali bil-grad 
jew bil-ġieħ ta’ Professur;

(d) Kumpanji, fil-każ ta’ membri ta’ staff li jirtiraw, mhux f’livell ta’ professorat, 
biex ikunu jistgħu ikomplu jagħtu kontribuzzjoni lill-Università bir-riċerka tagħhom.” 

